
«Հայաստանի Հանրապետության քաղաքացիության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծ ի վերաբերյալ ստացված առաջարկությունների
	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացությունը
	Կատարված փոփոխությունը

	
	
	
	

	ՀՀ ազգային անվտանգության խորհուրդ
ԱԽ-1/252

11.05.2016թ.
	Նախագծի վերաբերյալ առարկություններ և առաջարկություններ չկան:
	
	

	ՀՀ բնապահպանության նախարարություն
1/05.1/10891

12.05.2016թ.
	Նախագծի վերաբերյալ առարկություններ և առաջարկություններ չկան:
	
	

	ՀՀ ազգային անվտանգության ծառայություն
11/315

12.05.2016թ.
	1. «Հայաստանի Հանրապետության քաղաքացիության մասին» Հայաստանի Հանրապետության օրենքում փոփոխություններ և լրացումներ կատարելու մասին»  ՀՀ օրենքի նախագծի 1-ին հոդվածում «հավաստող» բառը փոխարինել «հաստատող բառով:

	Ընդունվել է
	նախագծի 1-ին հոդվածում «հավաստող» բառը փոխարինել «հաստատող» բառով:



	
	2. 3-րդ հոդվածի 2-րդ կետում «4)» թիվը փոխարինել «3)» թվով, իսկ «երեխան» բառը հանել:
	Ընդունվել է
	Կատարվել են համապատասխան փոփոխություններ:


	
	3. 5-րդ հոդվածում «օրինական» բառը փոխարինել «օրենքով սահմանված կարգով գրանցված» բառերով:


	Ընդունվել է
	5-րդ հոդվածում «օրինական» բառը փոխարինվել է «օրենքով սահմանված կարգով գրանցված» բառերով:

	ՀՀ գլխավոր դատախազություն
03/30/3247-16

12.05.2016թ.
	Նախագծի վերաբերյալ առարկություններ և առաջարկություններ չկան:
	
	

	ՀՀ արտաքին գործերի նախարարություն
1111/04924

16.05.2016թ.
	Նախագծի 3-րդ հոդվածով առաջարկվում է Օրենքի 11-րդ հոդվածի 4-րդ մասի 3-րդ կետը վերախմբագրել, ինչի արդյունքում ստացվում է, որ եթե ծնողներից մեկը երեխայի ծնվելու պահին Հայաստանի Հանրապետության քաղաքացի է, իսկ մյուսը` օտարերկրյա քաղաքացի, և բացակայում է երեխայի քաղաքացիությունը որոշելու վերաբերյալ ծնողների գրավոր համաձայնությունը, երեխան ձեռք է բերում Հայաստանի Հանրապետության քաղաքացիություն, եթե բնակվում է ՀՀ-ում և առկա է ՀՀ քաղաքացի հանդիսացող ծնողի համաձայնությունը: Գտնում ենք, որ նման մոտեցումն արդարացված չէ, քանի որ խախտվում են մյուս ծնողի ծնողական իրավունքները:
	Չի ընդունվել:
«ՀՀ քաղաքացիության մասին» ՀՀ օրենքը նման մոտեցում է դրսևորում 16-րդ հոդվածում, երբ օտարերկրյա քաղաքացուն իրավունք է վերապահում ՀՀ քաղաքացիություն ձեռք բերելու դեպքում, եթե ծնողը երեխայի հետ մշտապես բնակվում է ՀՀ-ում, առանց մյուս ծնողի համաձայնության երեխային փաստաթղթավորել ՀՀ քաղաքացու անձնագրով: Հետևաբար միասնական մոտեցում ապահովելու նպատակով, հաշվի առնելով երեխայի  շահերը, ինչպես նաև ՀՀ Սահմանադրության 47-րդ հոդվածի 2-րդ մասի պահանջն ապահովելու նպատակով /համաձայն որի յուրաքանչյուր երեխա, որի ծնողներից մեկը Հայաստանի Հանրապետության քաղաքացի է, ունի Հայաստանի Հանրապետության քաղաքացիություն ձեռք բերելու իրավունք/  նախատեսվել է հիշյալ փոփոխությունը: Հարկ է նշել, որ Հայաստանում բազմաթիվ են այն դեպքերը, երբ երեխան մի ծնողի հետ մշտապես բնակվում է ՀՀ-ում /երբեմն նաև ծնողներն ամուսնալուծված են/ և ծնողների միջև առաջացած վեճը խոչընդոտում է երեխայի իրավունքների  լիարժեք իրականացմանը /ՀՀ քաղաքացի չհանդիսանալը իրավունք չի տալիս ՀՀ-ում անճար բուժօգնություն ստանալու համար, սահմանափակվում են ազատ տեղաշարժվելու և այլ իրավունքներ/:
	 

	ՀՀ սփյուռքի նախարարություն
01/16.1/955-16

16.05.2016թ.


	1. Նախագծի 3-րդ հոդվածով առաջարկվում է փոփոխություններ կատարել «Հայաստանի Հանրապետության քաղաքացիության մասին» Հայաստանի Հանրապետության օրենքի (այսուհետ` օրենք) 11-րդ հոդվածի 3-րդ մասում, ըստ որի երեխան, անկախ այլ պետության քաղաքացիություն ունենալու հանգամանքից, իրավունք ունի ձեռք բերել Հայաստանի Հանրապետության քաղաքացիություն` ծնողների գրավոր համաձայնությամբ, որն ընդունելի է: Նախագծի նույն հոդվածով առաջարկվել է խմբագրել օրենքի 11-րդ հոդվածի 4-րդ մասի 3-րդ կետը, այն շարադրելով հետևյալ կերպ` «եթե երեխան բնակվում է Հայաստանի Հանրապետությունում և առկա է Հայաստանի Հանրապետության քաղաքացի հանդիսացող ծնողի համաձայնությունը»:
Հիշյալ առաջարկությունը նպատակահարմար է շարադրել որպես հոդվածի առանձին մաս, քանի որ օրենքի 11-րդ հոդվածի 4-րդ մասը վերաբերում է միայն ծնողների համաձայնության բացակայության դեպքերին, իսկ առաջարկվող փոփոխությունը վերաբերում է ծնողներից մեկի համաձայնության բացակայության դեպքին: Ուստի առաջարկում եմ 11-րդ հոդվածը լրացնել 5-րդ մասով հետևյալ բովանդակությամբ. «Երեխան ձեռք է բերում Հայաստանի Հանրապետության քաղաքացիություն, եթե նա բնակվում է Հայաստանի Հանրապետությունում և առկա է Հայաստանի Հանրապետության քաղաքացի հանդիսացող ծնողի համաձայնությունը»:
	Չի ընդունվել, քանի որ հոդվածում «համաձայնության բացակայություն» արտահայտությունը ինքնին ենթադրում է ծնողների միջև անհամաձայնություն և ուղղակիորեն նպատակ ունի դրա բացակայության դեպքում երեխային ճանաչել  ՀՀ քաղաքացի, հետևաբար լրացումը կատարվել է հիշյալ մասում:
	

	
	2. Այս դեպքում անհրաժեշտ է ուժը կորցրած ճանաչել օրենքի 11-րդ հոդվածի 4-րդ մասի 3-րդ կետը:
	Չի ընդունվել 
	

	
	3. Նախագծի 6-րդ հոդվածով առաջարկվում է օրենքի 16-րդ հոդվածի 4-րդ պարբերությունն ուժը կորցրած ճանաչել, որի պատճառաբանությունը տրվել է հիմնավորման մեջ: Նույն պատճառաբանությամբ և հաշվի առնելով «Զինապարտության մասին» Հայաստանի Հանրապետության օրենքի 5-րդ և 6-րդ հոդվածների պահանջները, առաջարկում եմ օրենքի 17-րդ հոդվածի 3-րդ մասը շարադրել  հետևյալ խմբագրությամբ. «Սույն հոդվածի 1-ին և 2-րդ մասերով նախատեսված դեպքերում 16-18 տարեկան երեխան կորցնում է Հայաստանի Հանրապետության քաղաքացիությունը, եթե չունի պետության հանդեպ չկատարված` «Զինապարտության մասին» Հայաստանի Հանրապետության օրենքով նախատեսված պարտավորություններ:»:
	Պարզաբանում:
Մարդու իրավունքների պաշտպանի առաջարկությունը հաշվի առնելով հիշյալ փոփոխությունը հանվել է և հոդվածը թողնվել նախկին խմբագրությամբ:
	

	ՀՀ տարածքային կառավարման և զարգացման նախարարության միգրացիոն պետական ծառայություն
01/03/1349-16

16.05.2016թ.
	1. Առաջարկում ենք նախագծի հոդված 2-ի 1-ին մասի «1-ին մասի 2-րդ կետում» և 2-րդ մասի «1-ին մասի 3-րդ կետը», 3-րդ հոդվածի 1-ին մասի «3-րդ մասում» և « 2-րդ մասի «4-րդ մասի 3-րդ կետը» ձևակերպումները համապատասխանեցնել «Իրավական ակտերի մասին» ՀՀ օրենքի 41-րդ հոդվածի 3-րդ կետի պահանջներին:

2. Նույն առաջարկը վերաբերում է 3-րդ հոդվածի 2-րդ մասի «4-րդ մասի 3-րդ կետը» բառերին: Այս դեպքում նաև չի հասկացվում թե կոնկրետ որ արտահայտությունն է շարադրվում նոր խմբագրությամբ: 
	Ընդունվել է
	Նախագծի ողջ տեքստում «պարբերություն» բառը փոխարինվել է «մաս» բառով:

	
	3. Նախագծի կից ներկայացված Հիմնավորման մեջ «Օրինագծի 8-րդ հոդվածի վերաբերյալ» բառերն անհրաժեշտ է փոխարինել «Օրինագծի 7-րդ հոդվածի վերաբերյալ» բառերով:
	Ընդունվել է
	Կատարվել է համապատասխան փոփոխություն:

	ՀՀ պաշտպանության նախարարություն

ՊՆ/510-866

17.05.2016թ.
	Նախագծի վերաբերյալ առարկություններ և առաջարկություններ չկան:
	
	

	ՀՀ աշխատանքի և սոցիալական հարցերի նախարարություն

ԱԱ/ՀՄ-2-3/4149-16

17.05.2016թ.
	Նախագծի վերաբերյալ առարկություններ և առաջարկություններ չկան:
	
	

	ՀՀ ֆինանսների նախարարություն

01/82-5/14274-16

17.05.2016թ.
	   Նախագծի ընդունումը կարող է հանգեցնել պետական բյուջեի եկամուտների փոփոխության:

   Միաժամանակ հայտնում ենք, որ նախագծի ընդունման ազդեցությունը ՀՀ պետական բյուջեի ծախսերի վրա կլինի չեզոք:


	Ընդունվել է ի գիտություն: 
	

	ՀՀ առողջապահության նախարարություն

ԱՄ/11.2/5240-16

17.05.2016թ.
	1. Նախագծի 2-րդ հոդվածի 2-րդ կետի 2-րդ պարբերությունում «քաղաքացիությունը հավաստող փաստաթուղթ» բառերը փոխարինելը «քաղաքացիությունը հաստատող փաստաթուղթ» բառերով` հիմք ընդունելով «Հայաստանի Հանրապետության քաղաքացիության մասին» ՀՀ օրենքի (այսուհետ` Օրենք) 4-րդ հոդվածի դրույթները և ղեկավարվելով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջներով:
	1.Ընդունվել է
	Վրիպակը շտկվել է:

	
	2. Նախագծի 3-րդ հոդվածի 2-րդ մասում առաջարկվում է «4)» թիվը փոխարինել «3)» թվով` հաշվի առնելով, որ նոր խմբագրությամբ է շարադրվում Օրենքի 11-րդ հոդվածի 4-րդ մասի 3-րդ կետը, իսկ «երեխան» բառից հետո լրացնել «մշտապես» բառը, ինչը բխում է Օրենքի ընդհանուր տրամաբանությունից:
	Ընդունվել է մասնակի: ՀՀ Սահմանադրության 47-րդ հոդվածը երեխայի` ՀՀ քաղաքացիություն ձեռք բերելու իրավունքը մշտական բնակության հետ չի կապում, ուստի «մշտապես» բառը չի լրացվել:
	«4)» թիվը փոխարինվել է «3)» թվով, իսկ «երեխան» բառը հիշյալ կետից հանվել է:

	
	3. Նախագծի 5-րդ հոդվածի 1-ին կետի «օրինական ամուսնության մեջ» բառերը փոխարինել «ՀՀ օրենսդրությամբ սահմանված կարգով ամուսնության մեջ» բառերով` հիմք ընդունելով Ընտանեկան օրենսգրքի 1-ին հոդվածի 4-րդ մասի պահանջները:


	Ընդունվել է
	Կատարվել է համապատասխան փոփոխություն:

	ՀՀ էկոնոմիկայի նախարարություն

01/10.5/3995-16

23.05.2016թ.
	Նախագծի վերաբերյալ առարկություններ և առաջարկություններ չկան:
	
	

	ՀՀ մարդու իրավունքների պաշտպան

01/13.5/1002-16

23.05.2016թ.
	1.
Նախագծի 6-րդ հոդվածով նախատեսվում է ուժը կորցրած ճանաչել «ՀՀ քաղաքացիության մասին» ՀՀ օրենքի 16-րդ հոդվածի 4-րդ պարբերությունը, որի համաձայն՝ նշված հոդվածում սահմանված դեպքերում 14-18 տարեկան երեխան Հայաստանի Հանրապետության քաղաքացիություն ձեռք բերելու համար տալիս է գրավոր համաձայնություն:

Նախագծին կից ներկայացված հիմնավորումներից պարզ է դառնում, որ նշված դրույթն ուժը կորցրած ճանաչելու վերաբերյալ փոփոխությունը պայմանավորված է նրանով, որ պրակտիկայում այն գրեթե չի իրագործվում: Մասնավորապես` 14-16 տարեկան երեխաների ՀՀ քաղաքացիություն ձեռք բերելու հարցը, որպես կանոն, որոշում են ծնողները, և երեխայի համաձայնությունը ստանալը կրում է ձևական բնույթ:

Անկախ նշված դրույթի գործնականում կիրառման առանձնահատկությունից` պետք է նշել, որ ՄԱԿ-ի Երեխայի իրավունքների մասին կոնվենցիայի 12-րդ հոդվածի համաձայն՝ իր հայացքները ձևակերպելու ընդունակ երեխայի համար իրեն վերաբերող բոլոր դեպքերում ապահովվում է իր կարծիքն արտահայտելու իրավունք` վերջինիս տարիքին և հասունությանը համապատասխան: Այդ նպատակով երեխային, մասնավորապես, հնարավորություն է տրվում իրեն վերաբերող ցանկացած դատական կամ վարչական քննության ժամանակ ներպետական օրենսդրության դատավարական նորմերով նախատեսված կարգով լսված լինել թե՛ անմիջականորեն, թե՛ իր ներկայացուցչի կամ համապատասխան մարմնի միջոցով: 

Ավելին, ՄԱԿ-ի Երեխայի իրավունքների կոմիտեի թիվ 14 Ընդհանուր մեկնաբանության (2013) «երեխայի լավագույն շահերը գնահատելիս հաշվի առնվող հանգամանքները» վերնագրով 1-ին կետի §53-ի համաձայն` ցանկացած որոշում, որտեղ հաշվի չի առնվում երեխայի կարծիքը կամ պատշաճ կշիռ չի տրվում այդ կարծիքին, հաշվի առնելով երեխայի տարիքը և հասունությունը, չի հարգում իրենց լավագույն շահերի որոշման գործընթացի վրա ազդելու երեխայի հնարավորությունը: 

Միաժամանակ, ՀՀ ընտանեկան օրենսգրքի 44-րդ հոդվածի 1-ին մասի համաձայն՝
երեխան իրավունք ունի իր շահերը շոշափող ցանկացած հարց լուծելիս ունկնդիր լինելու հարցի քննությանը և արտահայտելու սեփական կարծիքը ընտանիքում, դատական և այլ մարմիններում։ 


Պետք է նշել, որ միջազգային փորձի ուսումնասիրությունը ցույց է տալիս, որ մի շարք երկներում, ինչպիսիք են՝ Ֆրանսիան, Լիտվան, Սլովակիան  և Վրաստանը, ևս համապատասխան կարգավորումներ են սահմանվում քաղաքացիության ձեռքբերման գործընթացում երեխաների կարծիքը հաշվի առնելու և նրանց համաձայնությունը ստանալու վերաբերյալ:

Հաշվի առնելով վերոգրյալը՝ առաջարկում ենք Նախագծով սահմանել այնպիսի կարգավորում, որը թույլ կտա ՀՀ քաղաքացիություն ձեռք բերելու գործընթացում հաշվի առնել երեխայի կարծիքը՝ նրա տարիքին և հասունությանը համապատասխան, ինչպես նաև սահմանել նշված հոդվածում սահմանված դեպքերում 14-16 տարեկան երեխայի գրավոր համաձայնությունը ձեռք բերելու պահանջ: 
	Ընդունվել է
	Առաջարկությունը հաշվի առնելով հիշյալ փոփոխությունը հանվել է և հոդվածը թողնվել նախկին խմբագրությամբ:

	
	2.
Նախագծի տարբեր դրույթներում միևնույն իմաստով կիրառվում են երկու տարբեր տերմիններ՝ «մաս» և «պարբերություն»: Մասնավորապես, Նախագծի 2-րդ, 3-րդ և 5-րդ հոդվածներում կիրառվում է «մաս» տերմինը, իսկ 6-րդ և 7-րդ հոդվածներում` «պարբերություն» տերմինը:

«Իրավական ակտերի մասին» ՀՀ օրենքի 36-րդ հոդվածի 4-րդ մասի համաձայն՝  նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները` որոշակի հերթականությամբ:

Ելնելով վերոգրյալից՝ առաջարկում ենք Նախագծում ապահովել տերմինների միատեսակ կիրառությունը:
	Ընդունվել է
	Նախագծի ողջ տեքստում «պարբերություն» բառը փոխարինվել է «մաս» բառով:

	
	3.
Նախագծի 3-րդ հոդվածի 2-րդ կետում առաջարկում ենք «4)» թիվը փոխարինել «3)» թվով:
	Ընդունվել է
	Կատարվել է համապատասխան փոփոխություն:

	ՀՀ արդարադատության նախարարություն

10.08.2016թ.

02/14/10099-16


	1) Նախագծի 4-րդ հոդվածի համաձայն նախատեսվում է լրացնել <Հայաստանի Հանրապետության քաղաքացիության մասին> ՀՀ օրենքը 12.1 -րդ հոդվածով, ըստ որի 1-ին մասի ազգությամբ հայ երեխան, ում ծնողները Հայաստանի Հանրապետության քաղաքացիներ չեն, Հայաստանի Հանրապետությունում բնակություն հաստատելու պահից ունի Հայաստանի Հանրապետության քաղաքացիություն ձեռք բերելու իրավունք:

Գտնում ենք, որ անհրաժեշտ է հստակեցնել, թե որ պահն է հանդիսանում Հայաստանի Հանրապետությունում բնակություն ուսստատելու պահ, որպեսզի հստակ լինի նշված հանգամանքի հետ ուղղակիորեն կապված երեխայի կողմից ՀՀ քաղաքացիություն ձեռք բերելու իրավունքի ծագման պահը:
2. Նույն հոդվածի 2-րդ մասում նշված <դեպքերում> բառն անհրաժեշտ է փոխարինել <դեպքում> բառով՝ հաշվի առնելով, որ 12.1-րդ հոդվածի 1-ին մասում նշվում է միայն մեկ դեպքի մասին, այն է՝ երբ ազգությամբ հայ երեխան, ում ծնողները Հայաստանի Հանրապետության քաղաքացիներ չեն, բնակություն է հաստատել Հայաստանի Հանրապետությունում:
3) Նախագծի 6-րդ հոդվածի համաձայն Հայաստանի Հանրապետության քաղաքացիությունից դուրս գալու մասին քաղաքացու դիմումը մերժվում է, եթե Հայաստանի Հանրապետության քաղաքացիությունից նրա դուրս գալը հակասում է պետական անվտանգության, հանցագործությունների կանխման կամ բացահայտման, ինչպես նաև այլ հանրային շահերի պաշտպանության նպատակներին:

Գտնում ենք, որ նախագծով քաղաքացու՝ « քաղաքացիությունից դուրս գալու մասին դիմումի մերժման հիմքերը զգալիորեն ընդլայնվել են, ընդ որում մերժման հիմքերը որոշակի չեն, որպիսի հանգամանքն առաջացնում է Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 3-րդ ենթակետով նախատեսված կոռուպցիոն գործոն, որը դրսևորվում է լիազորությունների հայեցողական լայն շրջանակի առկայության մեջ:

Այդ առումով անհրաժեշտ է հստակ սահմանել <այլ հանրային շահերի պաշտպանության> նպատակներին վերաբերող իրավական հիմքերը՝ համաձայն ՀՀ Սահմանադրության 79-րդ հոդվածով ամրագրված իրավական որոշակիության սկզբունքի:

«Հայաստանի Հանրապետության քաղաքացիության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 6-րդ հոդվածը պարունակում է Հայաստանի Հանրապետության կառավարության 2009 թվականի հոկտեմբերի 22- ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կաբգի 9-րդ կետի 3-րդ ենթակետով նախատեսված կոռուպցիոն գործոն, որը դրսևորվում է լիազորությունների հայեցողական լայն շրջանակի առկայությամբ: Լիազորությունների հայեցողական լայն շրջանակի առկայությունը հիմնականում դրսևորվում է որոշակի հանգամանքների առկայության դեպքում պաշտոնատար անձանց սեփական հայեցողությամբ գործելու անհարկի լայն հնարավորություն ընձեռելու միջոցով, այդ թվում՛ որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկման միջոցով, հետևաբար, նաև՝ պաշտոնատար անձին հնարավորություն է ընձեռվում սեփական հայեցողությամբ ընտրություն կատարել վարքագծի տարբերակների միջև առանց նախատեսելու, թե որ դեպքում պաշտոնատար անձը պարտավոր է ընտրել վարքագծի այս կամ այն տարբերակը: Մասնավորապես, վերոնշյալ նախագծի 6-րդ հոդվածի համաձայն Հայաստանի Հանրապետության քաղաքացիությունից դուրս գալու մասին քաղաքացու դիմուը մերժվում է, եթե Հայաստանի Հանրապետության քաղաքացիությունից նրա դուրս գալը հակասում է պետական անվտանգության, հանցագործությունների կանխման կամ բացահայտման, ինչպես նաև այլ հանրային շահերի պաշտպանության նպատակներին:

ՀՀ Սահմանադրության 47-րդ հոդվածի 7-րդ մասի համաձայն սույն հոդվածի 2֊ 4-֊րդ մասերով, ինչպես նաև 5-րդ մասի 2-րդ նախադասությամբ սահմանված իրավունքները կարող են սահմւսնաւիակվել միայն օրենքով՝ պետական անվտանգության, հանցագործությունների կանխման կամ բացահայտման, ինչպես նաև այլ հանրային շահերի պաշտպանության նպատակով, սակայն <այլ հանրային շահեր> արտահայտությունը կարող է հիմք տալ համապատասխան պաշտոնատար անձանց դրսևորել այլընտրանքային մոտեցում՝ <այլ հանրային շահերը> բավականին լայն մեկնաբանելու տեսանկյունից:

Այդ առումով անհրաժեշտ է հստակ սահմանել <այլ հանրային շահերի պաշտպանության> նպատակներին վերաբերող իրավական հիմքերը՝ համաձայն ՀՀ Սահմանադրության 79-րդ հոդվածով ամրագրված իրավական որոշակիության սկզբունքի:


	1) Ընդունվել է:
2) Ընդունվել է:

3) Առաջարկությունն ընդունվել է:
	1) Նախագծի 4-րդ հոդվածում կատարվել է լրացում, համաձայն որի բնակության պահը կհամարվի ԲՊՌ-ում ՀՀ-ի հասցեով հաշվառվելու պահը:
Կատարվել է համապատասխան փոփոխություն:

3) Նախագծից հանվել է 6-րդ հոդվածը թև «այլ հանրային շահերի պաշտպանության» նպատակներին վերաբերող հիմքերը սահմանված են ՀՀ Սահմանադրությամբ և կատարվող փոփոխությունը նպատակ ուներ սահմանադրական նորմը ամրագրել օրենքում: Հարկ է նաև նշել, որ «հանրային շահերի» հստակ և սպառիչ թվարկում օրենքով անհնար կլիներ սահմանել:

	ՀՀ Նախագահի աշխատակազմ 
09.09.16թ.

